
Inatsisartut aaliangiiffigisassaattut siunnersuut Naalakkersuisut peqquneqgarnissaat
Naalagaaffiup akisussaasuinut atassutegartogarnissaannik Kalaallit Nunaanni
Pinerluttulerinermut inatsimmi paragraffinik ikkussisogassasoq, nittartakkatigut
atornerluinerup inatsisitigut unioqqutitsinertut isiginegaarnissaanut. Atassutegarneq
UPA 2022 pinnginnerani pisimassaaqg.

(Inatsisartunut ilaasortag Anna Wagenheim, Demokraatit).

Akissuteqaat

(Inegarnermut,  Attaveqgatigiinnermut,  Aatsitassanut, Inatsisit  Atuutsinnegarnerannut
Naligiissitaanermullu Naalakkersuisoq

Siullermeernegarnera

Aalajangiiffigisassatut siunnersuummut pingaarutegartumut Naalakkersuisut
siunnersuutegartumut qujapput.

Meerartatta innarlernegarnissamut illersornegarnissaat anguniarlugu sapinngisatsinnik
iliuusegartariagaratta Naalakkersuisut isumaqataaffigaat - aamma silarsuarmi digitaliusumi.
Meeqgap kinguaassiutitigut atornerlunneqgarnissaa siunertaralugu, meeqgap inersimasumut
tatiginninnerata ineriartornissaanut misileraaneq grooming-imi pinegarpoq.  Digitalikkut
grooming aamma tassaavoq meeqgap  atisagarani  assiminik  Kinguaassiutinut
tunngassuteqgartumik nassitsinissaanut kaammattornegarnera.

Pinerluttulerinermi inatsimmi pissutsit taamatut ittut eqgartuussivikkut malersorneqgarnissaat
arlalinnik periarfissagarpog. Kannguttaatsuliorneq pillugu, pinngitsaaliilluni
iliuuseqgartitsiniarneq  pillugu, unioqqutitsilluni  pinngitsaaliineq pillugu  imaluunniit
pinngitsaaliilluni atogatiginninneq pillugu aalajangersakkat tassani periarfissaasinnaapput.

Taamaattoq digitalikkut grooming pillugu immikkut ittumik paragrafimik amigaateqarpugut,
soorlu Sverigemi, Norgemi aamma Finlandimi taamatut ittumik pegartut.

Digitalikkut innarliisarnermut suliassagarfimmi qgallunaat pillaasarnermik inatsisaanni
malittarisassat  naammannersut  pillugit  misissuisogarnissaa ~ Danmarkimi  politiit
unnerluussisussaatitaasullu 2021-2023-mut aningaasaqgarnerat pillugu isumagatigiissutaanni
isumagatigiissutiginegarpoq.  Misissuineq taanna 2021-p naanerani naammassisussatut
naatsorsuutiginegartog aamma  suliag  Danmarkimi  pillaasarnermik  inatsimmik
allanngortitsisogassappat allanngortitsinissamut tunngavissiissasoq Justitsministereqarfimmit
ilisimatitsissutiginegarpog.

Kalaallit ~ Nunaanni  Pinerluttulerinermi  inatsisip  ullutsinnut  nalegquttuunissaa
Naalakkersuisunut pingaaruteqarmat, Pinerluttulerinermi inatsimmi grooming pillugu
aalajangersakkamik ikkusseqqullugit Naalakkersuisut Justitsministeregarfimmut
nogoaassuteqgassapput.

Naalakkersuisut taamatut ogaaseqarlutik siunnersuutip akuerinegarnissaa inassutigaat.

